
Motivimi i kthimit té ligjit nr. 10308, daté 22. 07. 2010 “Pér disa shtesa
dhe ndryshime né ligjin nr. 9235, date 29.07.2004 “Pér kthimin dhe
kompensimin e prones”, té ndryshuar”

Té nderuar deputeté,

Né daté 27.07.2010, mé ka ardhur pér shpallje ligji nr. 10308, daté
22.07.2010 “Pér disa shtesa dhe ndryshime n€ ligjin nr. 9235, dat€ 29.07.2004

“Pér kthimin dhe kompensimin e pronés”, t€ ndryshuar”.

E shqyrtova me vémendje két€ ligj dhe jam i ndérgjegjsh€ém pér
problematikén, dimensionin dhe réndésiné qé€ ka ky ligj. Vlerésoj se e drejta ¢
pronés dhe e gézimit t€ saj €sht€ njé nga kolonat bazg t& funksionimit normal té
njé shoqérie demokratike dhe se garantimi i saj do t€ konsolidonte zhvillimin e
shoqérisé shgqiptare. Por, me q€llim qé zgjidhja e ofruar t€ jet€ sa mé prané
standarteve té t€ drejtave t€ njeriut dhe atyre kushtetuese, vendosa ta kthej ligjin
edhe njéheré pér rishqyrtim né Kuvend, pé€r shkakun se gjykoj se ka vend t&
rishikohet, si pérsa i pérket kushtetushmeérisé s€ tij, por edhe pér ta béré até efektiv

dhe t€ zbatueshém.

Vlerésoj se rregullimi ligjor g€ propozohet vjen ndesh me Kushtetutén e
Republikés, preambulén e saj dhe nenet 4, 41, 132 dhe 181 té saj. Eshté detyré e
Kuvendit, sipas Kushtetutés, t&€ nxjerré ligje pér rregullimin e drejté t€ ¢éshtjes sé

pronés, t& shpronésuar dhe konfiskuar padrejtésisht nga regjimi komunist. Eshté

parim kushtetues q&€ neni 41 ka véné€ lidhur me t&€ drejtén e pronés private, ¢ cila
mbrohet prej Kushtetutés. Kushtetuta detyron Kuvendin e Shqipéris€ dhe mé tej t€
gjitha strukturat e shtetit qé t€ béjné€ rregullime ligjore pér t€ garantuar t€ drejtén e
pronés private dhe t€ b&jné t€ mundur g€ pronarit t& shproné&suar dhe konfiskuar t’i
kthehet prona plotésisht dhe né pamundési t€ kompensohet n€ ményré t€ ploté dhe
t€ drejt€ pér pronén e tij. Gjithashtu, Kushtetuta ka pércaktuar se e drejta pé€rbén
bazén dhe kufijt€ e veprimtarisé shtetérore, duke garantuar késhtu njé nga parimet
bazé t€ shtetit t€ s€ drejtés, at€ t€ siguris€ juridike. Ndérsa, ajo q€ propozohet me
ligjin e ardhur pér shpallje nuk €shté né pérputhje me két€ vullnet kushtetues, por
né kundérshtim me t€. Duke i dhéné mundésiné A.K.K.P-s¢ t€ rishikojé vendime
t€ ish-komisioneve pér kthimin dhe kompensimin e pronave dhe pér mé tepér edhe
t’i shfuqizojé ato, i heq pronarit mundésin€ e t€ gé€zuarit t€ pronés sé tij i qet€ dhe
sigurt pér njé t€ drejté t&€ fituar n€ pérputhje me normat kushtetutese dhe ligjore.
Pra, rregullimi ligjor i propozuar cénon parimin e sigurisé€ juridike, parim ky i
pérshkruar n€ nenin 4 t€ Kushtetutés. Ky rregullim i ri ligjor, njékohésisht, shkel
detyrimin g€ shteti yn€ ka né pérputhje me nenin 1, t€ Protokollit 1 t& Konventés
Evropiane pér t€ Drejtat e Njeriut, dhe me jurisprudencén e Gjykatés sé
Strasburgut, ku Shqipéria &shté pérballur né njé numér rastesh pér respektimin e
tyre, sipas s€ cilés e drejta e pronés nénkupton jo vetém njohjen dhe garantimin e
saj, por, edhe detyrimin e shtetit q¢ né rast t€ pamundésis€ s€ p&rmirésimit t&
standartit t€¢ mbrojtjes s€ pronés apo t€ drejtave t€ fituara, s€ paku, t€ ruajé

standartin e krijuar dhe t€ ofroj€ siguri pér ruajtjen e tij.

Gjykata joné Kushtetuese, né vendimin e saj. nr. 27, date 26.05.2010 ka
vlerésuar nése jan€ n€ pérputhje me Kushtetutén ose jo rregullimet ligjore t€ béra
né ligjin nr. 10207 daté 23.12.2009 “Pér disa ndryshime né ligjin nr. 9235 daté
29.07.2004 “Pér kthimin dhe kompensimin e pronés” t€ ndryshuar”, t€ cilat i
jepnin kompetencé drejtorit t&€ A.K.K.P-s€ t&€ merrte né shqyrtim vendimet e ish-

K.K.K.P-ve. N¢ két€ vendim, Gjykata Kushtetuese &shté shprehur se:



“legjislatori e pajisi procesin e kthimit dhe kompensimit té pronés
me garanci, né ményré qé té drejtat e shtetasve té kishin njé
mbrojtje maksimale. Procesi rregullohej nga nje ent, i cili nuk
ishte i pérfshiré né piramidén e ekzekutivit, por ishte i organizuar
né qgendér dhe né bazé, ndérsa drejtuesit e kétij institucioni
eméroheshin direkt nga Kuvendi. Pikérisht, kjo éshté dhe arsyeja
se pérse Gjykata Europiane e té Drejtave té Njeriut né ¢éshtjen
Driza kundér Shqipérisé, i ka konsideruar KKKP-té organe té
pavarura. Né kété kuptim, zbatimi, nga njé organ administrativ si
AKKP-ja, i parimeve té revokimit dhe shfugizimit té akteve té ish
KKKP-ve, éshté i pabazuar.... Drejtori i AKKP-sé éshté njé organ
né vartési té Késhillit té Ministrave dhe né kété kuptim, vendimi i
marré prej tij pér té ndérhyré né interesa civile té shtetasve, né
kuptim té Konventés Europiane té té Drejtave té Njeriut éshté i

pajustifikuar’.

Gjithashtu, né€ két€ vendim Gjykata Kushtetuese ka vlerésuar se:

“E drejta e njé personi pér t'u njohur pronar i njé sendi rregullohet
nga Kodi Civil, si rrjedhim Gjykata ¢mon se jemi jashté fushés sé
veprimit té sé drejtés publike, e cila rregullon veprimet e organeve
shtetérore né mbrojtje té interesave publike... Né kéto kushte, kur njé
person vinte né lévizje me kérkesé KKKP-né, kjo kérkesé ishte e
barazviefshme si té ishte béré para gjykatés dhe vendimi i KKK-sé
ishte né gjendje qé té krijonte te individi té njéjtén pritshméri qé krijon
njé vendim gjygésor i cili i njeh individit pronésiné mbi njé send. Né
kété pérfundim ka arritur edhe Gjykata Europiane e té Drejtave té
Njeriut, né ¢éshtjen Viasu kundér Rumanisé, Ramadhi apo Hamzaraj
kundér Shqipérisé, duke barazuar vendimin e KKKP-sé, me njé vendim
gjyqésor, i cili krijon pritshmériné e ligjshme té individit se ose do té

vihet né posedim té pronés ose do té démshpérblehet”



Né két€ vendim, Gjykata Kushtetuese konsideroi edhe parimin e sigurisé

juridike, duke u shprehur se ai:

“éshté njé nga parimet bazé té shtetit té sé drejtés dhe ka si géllim té
garantoje shtetasit se njé marrédhénie juridike e pércaktuar nga njé
vendim i formés sé preré éshté e pandryshueshme.”

Gjykata u shpreh, gjithashtu, se: “vendimet e A.K.K.P-sé pér té
shfuqizuar vendimet e K.K.K.P-ve, pérbéjné cénim té parimit té sigurisé
juridike. Vendimi i KKKP-sé, i cili nuk éshté ankimuar brenda afateve
ligiore merr formén e preré. Kété qéndrim ka mbajtuar edhe Gjykata
Europiane e té Drejtave té Njeriut, né ¢éshtjen Ramadhi dhe té tjerét
kundér Shqipérisé, duke cilésuar vendimet e paankimuara té
Komisioneve té Kthimit dhe Kompensimit té Pronave si “té formés sé

preré dhe té ekzekutueshme”.

Rregullimet e béra né ligjin e ardhur pér shpallje jan€, n€ thelb, t& njéjta me
ligjin e marré€ n€ shqyrtim dhe t€ shfuqizuar nga Gjykata Kushtetuese né vendimin
e sipércituar. Arsyetimi dhe vendimi i dhéné nga Gjykata Kushtetuese jané qartazi
t€ referueshme pér rregullimet e ligjit t€ ri. Vler€soj se, jo vetém pér shkak té
mospérputhshmérisé s€ ligjit me Kushtetutén, vendimin e Gjykat€s Kushtetuese
dhe jurisprudencén e Gjykatés Europiane té t€ Drejtave t€ Njeriut, por edhe sepse
neni 132 i Kushtetutés ka pércaktuar se vendimet e Gjykat€s Kushtetuese kané
fuqi detyruese t&€ pérgjithshme dhe jané pérfundimtare, ligji i ardhur pér shpallje

ka nevojé pér rishikim.

Presidenti i Republikés

